
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ» 
Կառավարության որոշման նախագծի վերաբերյալ ստացված դիտողությունների և առաջարկությունների

	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ ֆինանսների նախարարության
17.03.2020թ. 

N 01/8-4/3932
գրություն
	    «Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, հայտնում ենք հետևյալը.
	
	

	
	
	1․ Նախագծով առաջարկվում է ՀՀ 2020 թվականի պետական բյուջեով 1173 Անտառների կառավարում ծրագրի «32001 «Անտառվերականգնման և անտառապատման աշխատանքներ» միջոցառման համար ՀՀ շրջակա միջավայրի նախարարության անտառային կոմիտեի գծով նախատեսված 413,781.5 հազար դրամը հատկացնել «Հայանտառ» ՊՈԱԿ-ին։ Այս պարագայում լրացուցիչ հիմնավորման կարիք ունի հրատապությամբ պայմանավորված՝ «Հայանտառ» ՊՈԱԿ-ին ոչ մրցակցային ընթացակարգով գումար տրամադրելու հանգամանքը, հաշվի առնելով, որ անտառապատման և անտառվերականգնման աշխատանքների ձեռքբերման անհրաժեշտությունը հայտնի էր ՀՀ Շրջակա միջավայրի նախարարության Անտառային կոմիտեին նախապես և այդ նպատակով հատկացված են եղել ֆինանսական միջոցներ՝ 2020թ. պետական բյուջեի մասին ՀՀ օրենքով նախատեսված հատկացման եղանակով:
	Ներկայացվում է պարզաբանում։
	Ոչ մրցակցային ընթացակարգով գումարը «Հայանտառ» ՊՈԱԿ-ին տրամադրելը պայմանավորված է հետևյալ հանգամանքներով՝
1.Հիմք ընդունելով  ՀՀ կառավարության 04.05.2017թ-ի N 526-Ն որոշման 23-րդ կետի 4-րդ ենաթկետի 38-րդ մասը, և , որ Անտառվերականգնումը հանդիսանում է «Հայանտառ» ՊՈԱԿ-ի կանոնադրական նպատակ՝ հատուկ կամ բացառիկ իրավունքի առկայության հիմքով գնումները կարող են կատարվել ՀՀ գնումների մասին օրենքի 23-րդ հոդվածի 1-ին մասի 1-ին կետին համապատասխան:

2. ՀՀ շրջակա միջավայրի նախարարության անտառային կոմիտեն  2019 թվականին Անտառվերականգնման և անտառապատման աշխատանքներ իրականացնելու համար հայտարարել էր ՇՄՆԱԿ-ԲՄԱՇՁԲ-19/1 ծածկագրով մրցույթը, որի միակ մասնակիցն էր «Հայանտառ» ՊՈԱԿ-ը: Հայտնում եմ նաև, որ մրցակցային ընթացակարգով գումարի տրամադման պարագայում  «Հայանտառ» ՊՈԱԿ-ը չի կարող ապահովել  որակավորման և պայմանագրի ապահովումները, այն է պայմանագրի գնի 110%:

	
	
	2․ Այսուհանդերձ, Նախագիծը ՀՀ կառավարության կողմից ընդունելի համարվելու դեպքում, նկատի ունենալով, որ Հայաստանի Հանրապետության 2020 թվականի պետական բյուջեից պետական ոչ առևտրային կազմակերպություններին միջոցները հատկացվել են դրամաշնորհների միջոցով, առաջարկում ենք քննարկել նախագծում նշված հատկացումները Հայանտառ ՊՈԱԿ-ին որպես դրամաշնորհով տրամադրելու հնարավորության հարցը։
	Ընդունվել է։
	Կատարվել են համապատասխան փոփոխություններ։

	
	
	3. Հրատապության հիմքով պայմանավորված մեկ անձից գնման ձևի կիրառման պայմանները սահմանված են ՀՀ կառավարության 04/05/2017թ. թիվ 526-Ն որոշմամբ հաստատված կարգի  23-րդ կետի 5-րդ ենթակետով:

Մասնավորապես հիշյալ ենթակետի բ պարբերության համաձայն՝ նախագծում նշված Հայանտառ ՊՈԱԿ-ի կարիքների համար հրատապության հիմքով պայմանավորված մեկ անձից գնումները կարող են կատարվել այդ պատվիրատուի ընդհանուր կառավարումն իրականացնող լիազորված մարմնի ղեկավարի որոշմամբ:

Վերոգրյալով պայմանավորված գտնում ենք, որ բացակայում է նախագծով հիշյալ պատվիրատուին մեկ անձից գնման ձևով գնումների կատարման թույլտվություն տալու անհրաժեշտությունը, նկատի ունենալով, որ դրանք պետք է իրականացվեն հիշյալ կարգավորմանը համապատասխան:
	Ընդունվել է: Ներկայացվում է պարզաբանում։
	Սույն կառավարության որոշման  նախագծի ընդունումից հետո,  ՀՀ շրջակա միջավայրի նախարարության անտառային կոմիտեն, հիմք ընդունելով ՀՀ կառավարության 04/05/2017թ. թիվ 526-Ն որոշմամբ հաստատված կարգի  23-րդ կետի 5-րդ ենթակետի բ պարբերությունը կթույլատրի Հայանտառ ՊՈԱԿ-ին միջոցառման շրջանակներում ծախսերը կատարելու մեկ անձից գնում կատարելու ընթացակարգով:

	
	
	Ինչ վերաբերում է նախագծի 4-րդ կետում նշված՝ գնման գործընթացների նկատմամբ սահմանվող մյուս բացառություններին, ապա հայտնում ենք, որ Նախագծի փաթեթը չի պարունակում հիմնավորումներ վերոհիշյալ կարգի պահանջների նկատմամբ բացառություններ սահմանելու վերաբերյալ, նկատի ունենալով՝ 

· որ դրանք չսահմանվելու դեպքում ընթացակարգերին մասնակցելու հնարավորություն կունենա ցանկացած մասնակից. 

· թե պատվիրատուն ինչպես է կառավարելու պայմանագրի (կանխավճարի) և որակավորման ապահովման պայմանների չկիրառման դեպքում հնարավոր ռիսկերը:
	Ընդունվել է։
	Կատարվել են համապատասխան փոփոխություններ։

	2.
	ՀՀ արդարադատության նախարարություն

	Սահմանված ժակետում փորձագիտական եզրակացություն չի ներկայացվել:
	
	


